
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 
Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

Nutq va til boʻyicha tadqiqotlar, odatda, miya va ong tizimlarining alohida jihatlari ustida 

ishlaydigan turli olimlar guruhlari tomonidan amalga oshiriladi. Eshitish nuqtai nazaridan olib 

borilgan tadqiqotlar nutq tovushlarining akustik xususiyatlariga, eshitish tizimidagi nutq 

tovushlarining ifodalanishiga va qanday ishlatilishiga qaratilgan boʻladi. Psixolingvistik nuqtai 

nazardan olib borilgan tadqiqotlar akustik-fonetik ketma-ketlikdan maʼno ifodalarini olish 

jarayonlarini va ularning jumlalar va nutq tomondan yuqori darajadagi lingvistik talqinni 

qurish bilan qanday bogʻliqligini oʻrganadi. 

Yevropalik olimlarning koʻplab tadqiqotlarida nutqning yuzaga chiqish aspekti sifatida 

fonemalar asos qilinganligini koʻrishimiz mumkin. Masalan, “b” fonemasi moddiy olamda 

reallashishi uchun oʻziga oʻxshagan birliklarni faollashtirishi kerakligi taʼkidlanadi va i, m, l va 

boshqa tovushlar evaziga “bilim” soʻzi mavjudlandi. Bu inson tanasidagi trillionlab 

hujayralarning organ koʻrinishini paydo qilganga oʻxshash mavjudlik qonuniyatiga asoslanadi. 

Shunday qilib fonemalar mavjudlanmagan mohiyatning yuzaga chiqish jarayonida kichik 

vositachi birliklar sifatida paydo boʻladi. Va ular mohiyatning aniqroq namoyonlashuv kesimida 

“soʻz”ni hosil qilishadi. Soʻz esa oʻz navbatida idrok uchun eng muhim va ishonchli vositachi 

vazifasini bajarib bera oladi. 

TRACE modelida fonemalarning va soʻzlarning taqlid qilish qoidasi ishlatilib, bu jarayon 

soxta koʻrinish paydo qilishligi ham taʼkidlangan [1]. Buni fonemalarning namоyonlashuv 

jarayonini oʻz haqiqiy vazifasini unutib, moddiy ehtiyojlar uchun ishlatiladigan qism holatiga 

kelganlik hodisasi bilan izohlashimiz mumkin. Masalan, shamshir bir umr oshxonada taom 

tayyorlash uchun ishlatiladi. Uning vazifasi unutilib shu tushunchada qolib ketgan. Bu 

tushunilish va idrok etilishning yarim buzuq va xato koʻrinishi yuzaga kelgan boʻlib, bu mohiyat 

anglanishi uchun xanjar bilan bogʻliq jinoyat sodir ettiriladi.  

Jamiyatdagi kasalliklar va nizolarning ham ichki mohiyatida notoʻgʻri shakllangan 

mohiyatning toʻgʻri anglanishiga qaratilgan turtki yotganligini bilib olish mumkin. 

Hayot mohiyatini anglashga, tushunib borayotgan ota farzandiga, chinakam mazmunni 

anglash uchun diniy bilimlarni oʻrganishni buyuradi. Shu holatda fonemalar va soʻzlarning 

paydo boʻlishlikka oid qonuniyatining asl dinamikasiga tushib olishga harakat qilinadi. Ota 

uchun undan boshqa barcha yoʻllar boʻlmagʻur va xato. 

https://doi.org/10.47390/SPI1342V3SI5Y2023N31

Nutqni idrok etishning ikkinchi qonuniyatida ichimizdagi cheklanmagan darajadagi 

maʼlumotlar bazasining fonemalar taʼsirida yuzaga chiqish jarayoni tushuniladi. Bu vazifani 

fonemalar va ular asosidagi yuzaga kelgan soʻzlar bajaradi. Biz soʻzlarni oʻqiganimizda 

dekodlash jarayonida sodir boʻladi. Ichimizdagi hali mavjudlanib ulgurmagan strukturalarga 

mos fonemalardan tuzilgan soʻzlar ketma-ketligigina bu kodni yecha olishi mumkin. Dekodlash 

asosida mohiyatning yuzaga chiqish jarayoni idrok holatiga mos tushadi. Biz idrok qilish 

asnosida oldindan mavjud, biroq hali namoyonlanmagan haqiqatlarni yuzaga chiqaramiz. 

Yuqoridagi aytilganlardan kelib chiqib, fonemalarga quyidagicha taʼrif berish mumkin. 

Fonemalar oʻzga oʻlchamga tegishli energiyaning moddiy olamda namoyonlashuvi jarayonida 

biz taniy olishimiz lozim boʻlgan qolipga moslashgan shakli, koʻrinishi, mazmuni. Biz ular orqali 

oʻz ichki mohiyatimizga yetib boradigan yoʻlni topamiz. 

Endi tugʻilgan chaqaloqda fonemalarning birinchi darajali koʻrinishigina faollashgan 

boʻladi. U olam bilan shu muloqotdangina foydalanib turadi. Keyinchalik bu muloqot jarayoni 

tashqi muhit taʼsirida boshqa koʻrinishga almashinadi. U bilish va oʻrganish jarayonini, taqlid 

qilish va qayta ishlash mexanizmlariga almashtira boradi. Shu bosqichdagi eng murakkab holat, 

bola mavjud boʻlgan vaziyatning qay holatdaligi hisoblanadi. Muhit qanday koʻrinish va 

strukturada boʻlsa, bolaning ong va ongosti strukturasi xuddi shu modullarga mos shakllanadi. 

Koʻpchilik bolalarda ulgʻayganda, oʻzga struktura holati bilan uchrashganda va uni qabul 

qilishga tayyor boʻlganda, eskisini yangisiga almashish jarayoni yuz beradi. Bu jarayon 

murakkab holat koʻrinishida kechadi. Chunki jarayon ichdan kelayotgan energiyadan boshlab 

qarashlarimizni, fikrlashlarimizni, idrokimizni oʻzgarishi holatida kechadi. Yirik shaharda yuz 

bergan tartibsizlik shaharga keladigan barcha yoʻllardagi barqarorlikni izdan chiqarishi va 

qayta tartibga kelishi uchun maʼlum vaqt ketishiga oʻxshash holatni yuzaga keltiradi. 

Tovushlarni ifodalashning asosiy xususiyati shundaki, nutq signallari komponentlar 

guruhlariga parchalanadi va turli chastota komponentlari neyronlarning turli 

populyatsiyalarida ifodalanadi. Boshqacha qilib aytadigan boʻlsak, tovushning qisqa muddatli 

spektri turli chastotalarga sozlangan neyronlardagi neyron faolligining nisbiy miqdorida 

ifodalanadi. Ushbu tonotopik tashkilot butun eshitish tizimida saqlanadi, garchi eshitish 

tizimining yuqori darajalarida bir nechta “xaritalar” boʻlishi mumkin. Tasvirning yana bir 

muhim xususiyati chiziqli boʻlmagan bostirishdir, bunda neyronlarning bir guruhidagi kuchli 

neyron faollik (barchasi oʻxshash chastotalarga “sozlangan”) qoʻshni chastotalarga sozlangan 

neyronlardagi faollikni bostiradi. Ushbu bostirish tovushlarning spektral tarkibini keng tovush 

darajalari oraligʻida namoyish qilish uchun zarurdir. Spektral xususiyatlar, shuningdek, asabiy 

faoliyatning koʻrinishi vaqtida (fazani blokirovka qilish) ifodalanishi mumkin, ammo bu 

“vaqtinchalik nozik tuzilma”ning roli hali ham bahsli. [2] 

Eshitgan ovozlar bizga qanday taʼsir qiladi va biz ularni qanday qabul qilamiz. Yomgʻir 

yoʻgʻishni boshlasa, ayol dorga ilingan kiyimlarni yigʻishtira boshlaydi. Nega? Chunki u oʻzi 

uchun qulay hozirlik koʻrmoqda. Mashina kelayotganini koʻrgan odam chetga oʻtadi. Bizning 

miya neyronlarimizga tebranish sifatida yetib kelayotgan ovoz toʻlqini ana shunday vaziyat va 

stimulyatsiyalarni paydo qiladi. Shu onda lahzaning mingdan bir onida yuz berayotgan behisob 

navbatdagi vaziyatlar va keyingi holatga oʻtish jarayonlari vaqtga nisbatan qulaylikni paydo 

qilishlik evaziga idrokni yuzaga chiqaradi. Shunda mana shunday ketma-ket jarayonlar evaziga 

inson fikrlaydi. Fikrlashdan maqsad namoyonlashuv jarayonini davom ettirish va yanada 

yuksaltirish. 

Biroq aksar holatlarda bu jarayon oʻz yoʻnalishini oʻzgartirib qoladi. Tabiiy yoʻnalishdagi 

adashish, turli xildagi xatoliklarni yuzaga chiqaradi. Bu xatoliklar mavjud qurilmaning vaqtini, 

ish-faoliyatini, tabiiy holatini cheklashga olib keladi. Bu cheklashlar – kasalliklar, muammolar, 

tushunmovchiliklar koʻrinishida yuz beradi. 

Uyimizda elektrdan foydalanib koʻp ishlarni bajaramiz. Biroq uydagi elektrdan 

foydalana olsakda, u bizga tegishli emas. Uning manbai juda katta kuchlanishga ega 

elektrostansiyaga borib taqaladi. Lekin bizlar oʻzimizga kelgan liniyada, oʻzimizga mos holatda 

xohlagan ishimizni bajarishimiz mumkin. Til ham xuddi shunday ishlaydi. Ichimizdan 

chiqayotgan fonemalar oʻzi bilan birga mazmun bilan qorishib chiqadi. Umumiy mazmun shu 

onda xususiy, bizning oʻzimizgagina tegishli mazmunga aylanadi. Umumiy mazmun esa, aslida 

hamma uchun bir xil boʻlib, uning manbai barcha jonli va jonsiz narsalarni boshqarib turgan 

yaratguvchiga bogʻlanadi. 

 

     
1-rasm 

Umumiy oʻrta taʼlim maktabining boshlangʻich sinf oʻqituvchisiga “Suvning vatani” 

mavzusida bir soatlik dars oʻtish taklif qilindi. Anʼanaviy 45 minutlik dars tugagandan soʻng 

sinfdagi oʻttiz oʻquvchini anhor boʻyiga sayrga taklif qildik. Sayr chogʻida kelishilganidek 

ularning har biriga bittadan qogʻozli qand tarqatib hoziroq yeyishini tayinladik. Oradan oʻn 

minut oʻtgach shu narsa maʼlum boʻldiki, 30 oʻquvchidan 13tasi konfet qogʻozini suvga 

tashlashgan, 9tasi yerga   tashlashgan, 4 oʻquvchi konfet qogʻozini qoʻlida ushlab turgan, qolgan 

oʻquvchilar konfetni yemagan. 

Hozirgina “Suvning” mavzusida dars oʻtilishiga qaramay, oʻquvchilarda hech qanday 

taʼsir effekti sezilmagan. Qanday xatoga yoʻl qoʻyildi? Odatda bir necha javoblar tayyor: 

“oʻqituvchi yaxshi dars oʻtmagan”, “oʻquvchilar darsni yaxshi tinglashmagan”, “oʻquvchilar 

darsda eʼtiborsiz oʻtirishgan" va boshqalar. Bu javoblarni odatda bitta javob bilan asoslash 

mumkin.Agar oʻrgatuvchi tegishli usulni tanlab oʻrganuvchining energetik strukturasiga 

oʻzgartishlar hosil qila olsagina taʼlim jarayoni bajarilgan hisoblanadi. Demak, taʼlim jarayonini 

oʻrgatuvchining energetik maydoni bilan oʻrganuvchining energetik maydoni orasidagi axborot 

almashinuvi jarayoni deb qarash mumkin va bunda nutqni tushunish, anglash jarayoni muhim 

rol bajarishligini hisobga olish mumkin edi. 

Odatda bu jarayonga fiziologik va psixologik nuqtai nazardan yondashilib, maʼlumotlar 

koʻz, quloq va boshqa tuygʻular orqali bosh miyaga uzatilishi, bosh miyaning javob reaksiyasi 

sifatida orqa miyaga uzatilishi va shunga oʻxshash taʼsir vositalar orqali izohlanadi. Aslida bu 

yerda oʻrganuvchi va oʻrgatuvchilarning energetik strukturalaridagi axborot almashinuv 

jarayonigina muhim hisoblanadi. Albatta, bu yerda oʻrgatuvchining oʻrganuvchi bilan oʻzaro 

axborot almashinishini amalga oshira olish qobiliyati mavjud boʻlishi kerak. Shundagina u 

oʻrganuvchining energetik strukturasiga – ongostiga oʻzgartirish yuzaga keltira oladi[3]. 

Ikkinchi oʻtkazilgan tajriba bunga misol boʻla oladi. Biz bu tajribada yuqoridagi holatni 

qaytadan takrorladik. Faqatgina bunda boshlangʻich sinf oʻqituvchisiga “Suvning vatani” 

mavzusini oʻtishda yuqori darajadagi integratsiyalashuvdan foydalanishni maslahat berdik. 

Oʻquvchilar bilan suhbat metodi asosida matn tahlil qilindi. Matnga oid topshiriqlar ham 

ishlandi. Shuningdek, darsda mavzuga oid ertaklardan ham foydalanildi. 

Tajriba tugagach, yashirin kameradagi tasvirni kuzatdik. Natija quyidagicha: 30 

oʻquvchidan 3 tasi konfet qogʻozini suvga tashlagan, 4 oʻquvchi yerga tashlagan, qolgan 

oʻquvchilardan oʻn nafari nariroqdagi axlat tashlanadigan joyga, konfet qogʻozlarining qolgan 

qismi oʻquvchilarning qoʻlida qolgan. 

Natija yaxshi chiqdi. Bunga sabab oʻrgatuvchining tegishli axborotni qay usulda 

oʻrganuvchining energetik strukturasiga singdirishi edi. Ikkinchi oʻqituvchi oldindan tayinlab 

qoʻyilgan vazifani kuzatuvchilar oldida mukammal bajarish uchun axborotlarni qay usulda 

oʻrganuvchiga singdira olishni rejalashtirib olgan edi. Masalaning eng muhim tomoni shunda 

ediki, oʻquvchilar oʻqituvchining nutqini idrok eta olishdi. Oʻqituvchi esa oʻquvchilar tushuna 

oladigan usullarni qoʻllay oldi.  

Nutqni idrok etish bola ichki dunyosining eng ichki qavatlarigacha kirib bora oladigan, 

u yerda oʻziga xos oʻzgarishlar yasay oladigan jarayon deb hisoblash mumkin.  

Ijtimoiy jarayonlar tadqiqotchilari uzoq vaqtdan beri ushbu masalada quyidagicha 

xulosaga kelishdi — axborot taʼsirining kuchi nafaqat uning ishonchliligiga, balki nutqda 

taqdim etish tartibiga ham bogʻliq. Ushbu jarayonda bir nechta qonunlar ham ajralib turadi. 

Buni quyidagicha izohlash mumkin. 

1. Ketma-ketlik qonuni. Ikki maʼruzachi bir-biriga muqobil nuqtai nazarlarni himoya 

qiladigan vaziyatda maʼruzalarni taqdim etishning vaqtinchalik ketma-ketligi katta ahamiyatga 

ega. Agar birinchi maʼruza va ikkinchi maʼruza oʻrtasidagi vaqt oraligʻi kichik boʻlsa, birinchi 

maʼruzachining xabari tinglovchilar uchun yanada taʼsirli boʻladi. Biroq, raqibning soʻnggi nutqi 

va hakam sifatida tomoshabinlarning qarori oʻrtasidagi interval iloji boricha uzoqroq boʻlishi 

kerak. Ushbu effekt “birlamchi effekt” deb nomlanadi. “Soʻnggi effekt” deb nomlanuvchi ikkinchi 

taktika soʻnggi kommunikatorning ishlashi foydasiga ishlaydi. Agar siz birinchi sharhlovchi 

boʻla olmasangiz, pauza qilishga, tanaffus eʼlon qilishga, nutq va qaror qabul qilish vaqtini 

yaqinlashtirishga harakat qiling. Agar bu muvaffaqiyatli boʻlsa, odamlar sizning nuqtai 

nazaringizni qimmatroq deb qabul qilishlari uchun yaxshi imkoniyat. 

2. Navbat qonuni. Eng muhim voqealar birinchi navbatda xabar qilinadi va shuning 

uchun tomoshabinlar tomonidan yanada mazmunli deb qabul qilinadigan naqshinkor uslubda 

namoyon qilinadi. 

3. Oldingi qonun. Har qanday maʼlumot tinglovchilar tomonidan birinchi talqinda 

oʻzlashtiriladi; kelajakda talqinni oʻzgartirishga boʻlgan har qanday urinish tubdan yangi 

maʼlumot yoki yolgʻon (yoki haqiqatdan qochish istagi) sifatida qabul qilinadi. Shuning uchun 

kim birinchi boʻlib maʼlumotni sharhlashi. maʼlumotni taqdim etishda ustunlik juda muhim. 

Innokulyatsion taʼsir kabi taʼsir qilish usuli oldingi qonunga asoslanadi. 

4. Innokulyatsiya (lot. payvandlash) taʼsiri. Uning mohiyati shundaki, agar odam dastlab 

xabarga salbiy munosabatni shakllantirsa yoki yomon asosli xabarni rad etsa, u ushbu 

manbadan hatto keyingi xabar qatʼiy va ishonchli tayyorlangan boʻlsa ham bunday tarkibni 

qabul qilish va keyingi barcha maʼlumotlarga qarshi “immunizatsiya qilinadi”. Agar kiruvchi 

maʼlumotlar tez orada tarqalishi maʼlum boʻlsa, innokulyatsiya effekti qoʻllaniladi. Bunday 

maʼlumotlarning mazmuni maʼlum boʻlganda, uni boshqa xabar bilan oldini olish mumkin, bu 

dastlab tinglovchilarda istalmagan maʼlumotlarni keyinchalik salbiy idrok etishga munosabatni 

shakllantiradi.  

Xulosa qilib aytganda, nutqni idrok etish — bu nutqni ishlab chiqarish jarayoniga teskari 

jarayon, ammo nutqni ishlab chiqarish va idrok etishning ushbu bosqichlari oʻrtasida toʻliq 

oʻxshashlik yoʻq. Nutqni idrok etish uning qonunlariga muvofiq amalga oshiriladi. Bu borada 

bir qator nazariyalar mavjud. Ulardan biri shundaki, tinglovchi nutqni idrok etishda uchta 

turdagi — grammatik, semantik va pragmatik qoidalarga amal qiladi. Lingvistik qoidalar 

odatda tinglovchi tanlashi mumkin boʻlgan alternativalar sonini cheklashga xizmat qiladi. 

Umuman olganda, nutqni idrok etish uning qonunlariga muvofiq amalga oshirilishini inobatga 

olgan holda maʼruzalarni tinglovchiga yetkazib berish maʼruza mazmunan toʻgʻri tushunish va 

tahlil qilish imonini beradi. Bu oʻz navbatida notiq mahoratiga ham uzviy bogʻliq jarayondir. 

